
Samweli, Mwamuzi na kiongozi wa Israeli alikuwa 
mzee.  Akawaweka wanae kuwa waamuzi wa Israeli, 
kuchukua nafasi yake katika utumishi wa Mungu.  
Lakini wana wa Samweli 
walikuwa waovu.  
Walipenda pesa na 
kutumia mamlaka yao 
kupata pesa 
isivyo haki.  



Watu wa Israeli waliteseka kwa sababu ya uovu wa 
wana wa Samweli.  Hukumu ilipotoshwa.  Watu 
walitakiwa kuwalipa wana wa Samweli kila walipohitaji 

msaada.  



Ilitakiwa jambo fulani lifanyike.  Siku moja, wazee 
wa Israeli walikutana pamoja na kumuomba Samweli 
msaada. 



"Tupatie mfalme atuamue," wazee walidai.  
Hawakutaka wana wa Samweli waliokuwa waovu 
wawaamue.  Walitaka mfalme kama ilivyo kwa 
mataifa mengine yanayowazunguka. 



Samweli alikasirika.  Tayari Israeli ilikuwa na 
Mfalme!  Mungu Mwenyezi, wa milele, alitawala 

Israeli!  Zamani, aliwatoa katika utumwa wa Misri, 
akawapa njia ya kutoroka kupitia bahari ya Shamu. 



Kisha akawapa Israeli 
nchi yao njema. 



Samweli alipoomba, BWANA alisema, "hawajakukataa 
wewe, wamenikataa mimi, nisiwe mfalme juu yao.  
Wametumikia miungu mingine.  Wakasikia sauti zao 

na kuwafanya mfalme wao."



Mungu akamwambia 
Samweli awaonye 
watu kuwa mfalme 
wao wa kidunia 
atawatoza ushuru; 
atajinufaisha na 
mashamba yao 
mazuri ya 
mizabibu; 
atawaweka wana 
wao wawe 
wanajeshi wake; na 
kuamuru mabinti 
zao wamtumikie. 



Pamoja na maelezo 
hayo bado watu 
wakataka kuwa na 
mfalme.



Mungu alimuongoza Samweli aende kwa 
kijana aliyekuwa mzuri wa uso, mwenye 
aibu sana, na MREFU sana – mrefu 

kuliko mwingine yeyote.  
Jina lake aliitwa Sauli.  
Samweli alipomuona 
Sauli, BWANA 
akamwambia, "Huyu 

ndiye atawatawala 
watu Wangu."



Kwa utii mkubwa, 
Samweli akamtia 
mafuta Sauli kuwa 
mfalme wa Israeli.  
Alipomtambulisha 
Sauli kwa watu wa 
Israeli, wakapiga 
kelele wakasema, 
"Mfalme na aishi!"



Mara Mfalme Sauli akajaribiwa.  Waamoni, 
waliowachukia Israeli, wakahusuru mji wa Israeli na 
kutishia kung’oa jicho la kuume la kila mtu.  Ulikuwa 
mpango wa kikatili mno!  Habari za tishio zikamfikia 

Mfalme Sauli. 

Akaandaa 
jeshi lake. 



Majeshi mawili 
yalipokutana, Sauli 
akawaangamiza 
Waamoni na 
kuuokoa mji.  
Mfalme Sauli 
akampa Mungu 
utukufu, akisema 
". . . leo BWANA 
amefanya wokovu 
katika Israeli!"



Mungu alimpa Sauli ushindi mkuu siku ile.  Lakini Sauli 
hakumheshimu Mungu wakati wote.  Siku moja, kabla 
ya kupigana na Wafilisti, Sauli alitoa dhabihu kwa 
Mungu. Alijua kuwa ilikuwa ni kazi ya Samweli.  Alijua

Mungu alimtaka asubiri 
hadi Samweli aje na 
kufanya kazi hiyo.  Lakini 
Sauli hakumtii Mungu!



Samweli alipofika, alimwambia Sauli, "Umefanya 
upumbavu.  Hukuishika amri ya BWANA Mungu 
wako.  Sasa ufalme wako hautadumu."



Pengine Sauli alidhani ilikuwa ni dhambi ndogo.  
Lakini sikuzote kutomtii Mungu ni dhambi 
kubwa. 



Kipindi kingine, Mungu 
akamuagiza Sauli 
awaangamize Waamaleki 
waliokuwa watu waovu.  

Lakini Sauli na 
watu wakamwacha 
hai Agagi Mfalme 
wa Waamaleki.  Pia 

wakahifadhi 
vitu vya 
thamani, kondoo 
na ng’ombe.  
Sauli akasema 
walivihifadhi 
vitu hivi kwa 
ajili ya dhabihu 
kwa BWANA.



Samweli akamwambia Sauli, 
"Utii ni bora  kuliko dhabihu.  
Kwa vile umelikataa neno la 
BWANA, na BWANA 
amekukataa wewe usiwe mfalme 
wa Israeli."  Sauli alijutia sana 
dhambi yake.  Lakini alikuwa 
amechelewa sana.  Muda 

uliobaki wa maisha 
yake haukuwa wa 
furaha kwa sababu 
hakumtii BWANA.



Mfalme Mpumbavu aliyekuwa Mzuri wa Uso

Hadithi kutoka katika Neno la Mungu, Bibilia,

inapatikana katika

1 Samweli 8-16

"Kufafanusha maneno yako kwatia nuru." 
Zaburi 119:130



Mwisho



Hii hadithi ya bibilia inatueleza kumhusu Mungu wetu 
wa ajabu aliyetuumba na anayetaka tumjue.

Mungu anajua tumetenda mambo mabaya, anayoyaita dhambi.  
Adhabu ya dhambi ni mauti, lakini Mungu anakupenda sana hata 

akamtuma Mwana wake wa pekee, Yesu, Ili afe msalabani na 
aadhibiwe  kwa dhambi yako.  Alafu Yesu akafufuka na kuenda 
nyumbani mbinguni!  Ukimwamini Yesu na kumwomba msamaha 

kwa dhambi yako, Atakusamehe!  Yesu atakuja na kuishi 
ndani yako, na utaishi naye milele. 

Kama unaamini huu ni ukweli, Tamka maneno haya kwa Mungu: 
Mpendwa Yesu, ninaamini kuwa wewe ni Mungu, na ulifanyika 

mtu ili ufe kwa ajili ya dhambi zangu, ili niwe na maisha mapya, 
na siku moja nitaenda kuwa nawe millele.  Nisaidie nikutii 

na niishi kwa ajili yako kama mtoto wako.  Amina.

Soma bibilia na uzungumze na Mungu kila siku!  Yohana 3:16

